
O Allah, kërkoj mbrojtjen Tënde nga barra e rëndë e
borxhit, nga mbizotërimi i armikut dhe nga gëzimi i

armiqve (për fatkeqësinë time!)

Abdullah ibn Amr ibn Asi (Allahu qoftë i kënaqur me ta!), transmeton se i Dërguari i
Allahut صلى الله عليه وسلم lutej me këto fjalë: "O Allah, kërkoj mbrojtjen Tënde nga barra e rëndë e

borxhit, nga mbizotërimi i armikut dhe nga gëzimi i armiqve (për fatkeqësinë time!)"
[Ky hadith është sahih] [رواه النسائي وأحمد]

Profeti صلى الله عليه وسلم   në këtë  hadith  kërkoi  mbrotje  që Allahu ta  ruajë  nga disa  gjëra:  E  para:  "O Allah,
kërkoj  mbrojtjen Tënde",  strehohem dhe mbështetem te Ti,  e jo të dikujt  tjetër.  "...nga
mbizotërimi i borxhit", nga pushtimi i tij, shqetësimi dhe fatkeqësia që sjell, dhe të kërkoj
ndihmë për  ta  paguar  dhe kthyer  atë.  E  dyta:  "...mbizotërimi  i  armikut",  pushtimi  dhe
sundimi i tij, dhe kërkoj të na ndihmosh për ta ndaluar dëmin e tij dhe për të triumfuar mbi
të.  E  treta:  "...dhe  nga  gëzimi  i  armiqve",  për  fatkeqësitë  dhe  sprovat  që  u  ndodhin
muslimanëve.

